
ᐱᔾᔪᑎᓕᒃ: ᓈᖕᒪᒃᑐᒥᒃ ᖃᐅᔨᓇᓱᐊᕐᕕᐅᓗᑎᒃ ᐋᖅᑭᒃᓯᑎᓪᓗᒋᑦ ᓄᓇᖅᑲᑎᒌᓄᑦ ᑲᑎᓪᓗᒋᑦ ᐅᓄᕐᓂᖏᓐᓂᒃ 
ᐊᐃᕝᕙᒃᑕᐅᔪᓇᕐᑐᑦ ᓯᑯᓯᓛᑉ ᐃᒪᕕᐊᓂᒃ.  
 
 
ᑐᑭᓯᒋᐊᖅᑎᑦᑎᔾᔪᑏᑦ: 
 
2007-ᖑᑎᓪᓗᒍ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᒃᓯᕋᓚᐅᕐᓯᒪᒻᒪᑕ ᖃᐅᔨᒪᔾᔪᑎᐅᔪᓐᓇᕐᑐᓂᒃ 
ᖃᓄᖅ ᐅᓄᕐᑎᒋᒻᒫᖔᑖ ᐊᐃᕖᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᐋᖅᑭᒃᓯᒍᑎᒋᐊᕐᑕᒥᓂᒃ ᓂᕿᒃᓴᕆᓗᒍ 
ᐊᐃᕝᕙᒃᑕᐅᔪᓐᓇᕐᑐᑦ ᐅᓄᕐᓂᕆᔭᕆᐊᖃᖅᑕᖏᓐᓂᒃ ᓄᓇᕘᒥ ᓄᓇᑖᕈᑎᐅᓯᒪᔪᑦ ᑭᒡᓕᖓᑕ ᐃᓗᐊᓃᑦᑐᓂᑦ.  
 
ᑕᐃᑦᓱᒪᓂᐅᑎᓪᓗᒍ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᒪᔪᙱᒻᒪᑕ ᐊᑦᓛᓐᑎᒃ ᐊᐃᕕᖏᑦ ᖃᑦᓯᐅᒐᓗᐊᒪᖔᑖ;  
ᓯᑯᓯᓛᑉ ᐅᐊᓐᓇᖔᖓᓄᑦ ᑲᑎᒪᔨᕋᓛᖅᑖᓚᐅᕐᓯᒪᕗᑦ 2007-ᖑᑎᓪᓗᒍ ᐅᑯᓇᖔᖅᑐᓂᒃ ᓄᓇᓕᖕᓂ 
ᐆᒪᔪᓕᕆᔩᑦ ᑲᑎᒪᔨᖏᓐᓂᒃ (ᐃᒡᓗᓕᒃ, ᓴᓂᕋᔭᒃ) ᕿᑭᖅᑖᓗᖕᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ, ᓄᓇᕗᑦ 
ᑐᙵᕕᒃᑯᓐᓂᒃ ᐊᒻᒪ ᐃᒪᕐᒥᐅᑕᓕᕆᔨᒃᑯᓐᓂᒃ, ᐃᓐᓇᕆᔭᑦ ᐊᒻᒪ ᐃᓛᓐᓂᓚᐅᓱᖓᒃᑯᑦ ᖃᐃᖁᔨᓯᒪᕙᒃᖢᑎᒃ.  
 
ᑐᕌᒐᕆᓯᒪᔭᖏᓪᓕ ᑲᑎᒪᔨᕌᓛᑦ ᓴᖅᑮᓂᐊᕐᓗᑎᒃ ᐊᐃᕕᕐᓄᑦ ᑲᒪᑦᑎᐊᕈᑕᐅᒐᔭᕐᑐᓂᒃ ᐸᕐᓇᒍᑎᓂᒃ ᐊᑦᓛᓐᑎᒃ 
ᐊᐃᕕᖏᓐᓄᑦ ᓇᓗᓇᐃᔭᕐᓯᒪᓗᒋᑦ ᑐᕌᒐᖏᑦ, ᑲᒪᑦᑎᐊᕈᑕᐅᔪᓐᓇᕋᔭᕐᑐᓪᓗ ᐊᒻᒪ ᒪᓕᒃᑕᐅᔭᕆᐊᓖᑦ 
ᓄᖑᓗᐊᖅᑕᐃᓕᒪᑎᑦᓯᓂᒃᑯᑦ ᐊᐃᕝᕙᒐᓱᖃᑦᑕᕈᑕᐅᔪᓐᓇᕐᑐᓂᒃ ᓯᑯᓯᓛᑉ ᐃᒪᖓᓂ.  
 
ᐃᓱᒫᓗᒍᑕᐅᓗᐊᕐᓯᒪᔪᕐᓕ ᓯᑯᓯᓛᑉ ᓄᓇᓕᖏᓐᓂᑦ (ᐃᓘᓕᒃ ᐊᒻᒪ ᓴᓂᕋᔭᒃ) ᓴᓇᔭᐅᓛᕐᓂᐊᕐᓯᒪᓂᖓ 
ᓄᓘᔭᓂ ᐅᔭᕋᑦᑕᕆᐊᕐᕕᑖᕈᒪᓐᓂᖓ ᐊᒻᒪ ᑐᓚᑦᑕᕐᕕᑖᕈᒪᓯᒪᓂᖓ ᐃᑉᐱᑭᑦᑐᔪᐊᕐᒥ ᐊᒻᒪ ᐅᑭᐅᓕᒫᕐᒥ 
ᐅᒥᐊᕐᔪᐊᒃᑯᑦ ᐅᓯᑲᑦᑕᕈᒪᖃᑦᑕᕐᓯᒪᓂᖏᑦ. ᑖᓐᓇ ᐱᔾᔪᑎᒋᔭᐅᓗᐊᖅᑐᓂ ᓄᓇᓖᑦ 
ᐱᖃᑕᐅᔪᒪᓂᖃᓗᐊᓕᓚᐅᕐᓯᒪᕗᑦ ᑲᒪᔨᐅᖃᑕᐅᔪᒪᓕᕐᑐᑎᒃ ᐊᐃᕕᑦ ᑲᒪᒋᔭᐅᑦᑎᐊᕈᑎᒋᒐᔭᕐᑕᖏᓐᓂᒃ 
ᐸᕐᓇᒍᑎᓕᐅᕐᓂᕐᒥᒃ ᑲᒪᒋᐊᕈᓐᓇᕈᒪᓪᓗᑎᒃ ᐃᓱᒫᓗᓐᓇᕆᔭᒥᓂᒃ ᐊᐃᕖᑦ ᐅᓪᓕᖏᓐᓂᒃ ᑖᓐᓇᓗ 
ᐱᒻᒪᕆᐅᒋᒪᒥᔾᔪᒃ ᑕᒫᓂ ᐊᐃᕕᕐᑕᖃᐃᓐᓇᖁᓪᓗᒍ.    
 

 



ᒪᐃᒥ 2014-ᖑᑎᓪᓗᒍ ᐊᐃᕕᑦ ᑲᒪᒋᔭᐅᑦᑎᐊᕈᑎᒋᒐᔭᕐᑕᖏᓐᓂᒃ ᐸᕐᓇᒍᑎᓕᐊᓂᑦ ᐃᓂᕐᓯᒪᙱᑦᑐᑦ 
ᒪᕐᕈᐃᓄᑦ ᓄᓇᓖᓐᓄᑦ ᐅᓂᒃᑳᖅᑕᐅᒋᐊᖅᑐᓚᐅᕐᓯᒪᕗᑦ, ᐱᖃᓯᐅᑎᓯᒪᓪᓗᑎᒃ ᑲᑎᓪᓗᒋᑦ ᓂᕿᒃᓴᕆᓗᒋᑦ 
ᐊᐃᕝᕙᒃᑕᐅᔪᓐᓇᕐᑐᓂᑦ ᐲᖅᑕᐅᔪᒪᓯᒪᓪᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᑎᖏᓂᒃ, ᑕᐃᒃᑯᐊᓗ 
ᐃᑭᓕᕐᑕᐅᓯᒪᑐᐃᓐᓇᕆᐊᓖᑦ ᐊᒻᒪ ᐊᓐᓇᐃᔭᐅᔪᒥᓂᐅᑐᐃᓐᓇᕆᐊᓖᑦ ᐅᓄᕐᓂᖏᑦ ᐊᒻᒪᓗ 
ᑭᓪᓕᒋᑎᑕᐅᔪᒪᓯᒪᔪᑦ ᑲᒪᒋᔭᖃᑦᑎᐊᕐᕕᒃᓴᒧᑦ.     
 
ᓄᓇᓖᑦ ᐃᕐᖏᓐᓇᖅ ᐃᓱᒪᒍᑎᖃᓚᐅᕐᒪᑕ ᐊᐃᕕᖅᑕᖃᖅᐸᒃᑐᓂᒃ ᑭᒡᓕᒋᑎᑕᐅᔪᒪᓂᖏᓐᓂᒃ ᐊᒻᒪ 
ᐅᓄᕐᓂᖏᓐᓂᒃ ᒥᒃᓴᐅᓴᐃᒍᑕᐅᓯᒪᔪᓂᒃ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᑎᖏᓐᓄᑦ. ᑭᒡᓕᖓ ᐊᔾᔨᒋᒻᒪᔾᔪᒃ 
ᖃᐅᔨᒪᓂᕆᔭᖏᑦ ᒪᓕᒃᑐᒋᑦ ᐊᐃᕖᑦ ᓇᒧᙵᐸᓐᓂᖏᓐᓄᑦ.  ᐊᒻᒪᓗᓱᓕ, ᓄᓇᖅᑲᑎᒌᑦ ᐊᒻᒪ ᓄᓇᓕᖕᓂ 
ᐆᒪᔪᓕᕆᔨᒃᑯᑦ ᑲᑎᔨᖏᑦ ᐅᖃᓚᐅᕐᒪᑕ ᖃᐅᔨᓴᐃᒍᓯᒥᓂᖏᑕ ᐋᖅᑭᓱᕐᓯᒪᓂᖏᑦ ᐊᒻᒪ ᐃᖏᕐᕋᔾᔪᑎᖏᑦ 
ᓈᖕᒪᑦᓯᐊᕈᓐᓇᓚᐅᙱᒻᒪᑕ ᓯᓚ ᐱᔾᔪᑕᐅᓪᓗᓂ ᐊᑦᑐᓯᒪᓂᖃᓚᐅᕐᒪᑦ ᖃᐅᔨᓴᕐᓂᖏᓐᓄᒃ. ᐅᖃᓚᐅᕐᑐᑎᓪᓗ 
ᖃᐅᔨᓴᕈᑎᖏᒡᒎᖅ ᐃᓂᕐᓯᒪᓚᐅᓐᖏᒻᒪᑕ ᖃᐅᔨᓴᕐᕕᒋᒐᔭᕐᑕᖏᑦ ᓈᔭᐅᖏᒃᖢᑎᒃ.  
 
ᑖᒃᑯᐊ ᑲᒪᒋᔭᖃᑦᑎᐊᓂᕐᒧᑦ ᐱᓕᕆᖃᑎᒌᖏᑦ ᐋᖅᑭᒃᓯᓚᐅᕐᓯᒪᒻᒪᑕ ᐱᔭᕇᖅᑕᐅᓯᒪᕕᒃᓴᖏᓐᓂᒃ ᐊᐃᕕᕐᓄᑦ 
ᐸᕐᓇᒍᑏᑦ ᐱᔭᕇᖅᑕᐅᓯᒪᕕᖃᖁᔭᐅᓪᓗᑎᒃ ᔮᓐᓄᐊᕆ 2016 ᑎᑭᓪᓗᒍ. 
 
ᒫᓐᓇᒥ ᖃᓄᐃᓕᓐᓂᖓ ᐊᒻᒪ ᐃᓱᒫᓗᒍᑕᐅᔪᑦ: Cu 
 
ᑖᓐᓇ ᐸᕐᓇᒍᑎᓕᐊᖅ ᓱᓕ ᐱᔭᕇᖅᑕᐅᓯᒪᙱᒻᒪᑦ ᐊᒻᒪᓗ ᐋᖅᑭᓱᖅᑕᐅᓯᒪᓂᖏᑦ ᓂᕿᒃᓴᕆᓗᒍ ᑲᑎᑦᑐᒋᑦ 
ᐊᐃᕝᕙᒃᑕᐅᔪᓐᓇᖅᑐᑦ ᓱᕐᕋᐃᑐᐃᓐᓇᕆᐊᑲᕐᒪᑦ ᐱᓕᕆᖃᑎᒌᒃᑎᐊᓂᕆᒋᐊᓚᐅᕐᑕᖏᓐᓂᒃ ᐊᒻᒪ 
ᐊᒃᓱᕈᕈᑎᒋᓯᒪᔭᖏᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐃᓄᐃᑦ ᑖᕗᖓᒃᑲᓐᓂᐊᕐᔪᒃ ᐱᐅᕐᓱᐊᕈᑎᒃᓴᓄᑦ 
ᑐᕌᒐᓕᐅᕐᑎᓪᓗᒋᑦ ᐊᐃᕕᕐᓄᑦ ᑕᐃᒪᓐᓇ ᐸᕐᓇᒋᐊᙵᕈᑎᖃᔪᒻᒪᑕ. 
ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐅᓚᐅᕐᒪᑕ ᑲᑎᓪᓗᒋᑦ 116-ᓂᒃ ᓄᓇᖅᑲᑎᒌᓄᑦ ᑲᑎᓪᓗᒋᑦ 
ᐅᓄᕐᓂᖏᑦ ᐊᐃᕝᕙᒃᑕᐅᔪᓐᓇᕐᑐᓂᒃ ᑭᖑᓪᓕᖅᐹᖑᓕᖅᑐᒥ ᖃᐅᔨᓇᓱᐊᕈᑎᖃᖅᑎᓪᓗᒋᑦ ᐃᒡᓗᓕᖕᒥ 
ᐊᒻᒪᓗ ᓴᓂᕋᔭᕐᒥ ᐱᖃᓯᐅᔾᔭᐅᓪᓗᑎᒃ ᐃᓂᕐᓯᒪᙱᑦᑐᓂᒃ ᑲᑎᓯᒪᓪᓗᑎᒃ ᐃᒪᕐᒥᐅᑕᓂᒃ 
ᑲᒪᒋᔭᖃᑦᑎᐊᓂᕐᒧᑦ ᐸᕐᓇᒍᑎᓂᒃ ᑖᒃᑯᓄᖓ ᐊᑦᓛᓐᑎᒃ ᐊᐃᕕᖏᓐᓂᒃ. ᓄᓇᕗᑦ ᑐᙵᕕᒃᑯᑦ 
ᐅᖃᓪᓚᒍᑎᒋᖃᑦᑕᕐᓯᒪᒻᒪᔾᔪᒃ ᕿᑭᖅᑖᓗᖕᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑭᒡᒐᑐᖅᑎᖏᓐᓂᒃ 
ᐊᒻᒪᓗ ᓄᓇᓕᖕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓃᖔᖅᑐᓂᒃ ᓴᓂᕋᔭᖕᒥᑦ ᐊᒻᒪᓗ ᐃᒡᓗᓕᖕᒥᑦ, 
ᐃᖅᑲᐅᒪᔪᙱᒻᒪᑕ ᐅᖃᐅᓯᖃᓐᓂᕆᐊᒃᓴᖅ ᖃᑦᓯᐅᒐᔭᓐᓂᖏᓐᓂᒃ.  
 
ᓄᓇᖅᑲᑎᒌᑦ ᐊᒻᒪᓗ ᑖᒃᑯᐊ ᒪᕐᕈᐃᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑲᑎᓯᒪᓪᓗᑎᒃ ᐃᒪᕐᒥᐅᑕᓂᒃ 
ᑲᒪᒋᔭᖃᑦᑎᐊᓂᕐᒧᑦ ᐸᕐᓇᒍᑎᖏᑦ ᐊᑦᓛᑦᑎᒃ ᐃᒪᕕᐊᓂ ᐊᐃᕕᖏᓐᓄᑦ 
ᐱᔭᕇᖅᑕᐅᖄᕆᐊᖃᕋᓗᐊᕐᒪᑕ, ᓄᓇᖅᑲᑎᒌᓄᑦ ᑲᑎᓪᓗᒋᑦ ᐅᓄᕐᓂᖏᑦ ᐊᐃᕝᕙᒃᑕᐅᔪᓐᓇᕐᑐᑦ 
ᑲᒪᒋᔭᐅᒋᐊᓚᐅᕐᑎᓐᓇᒋᑦ.  ᓄᓇᓕᖕᓂ ᐆᒪᔪᓕᕆᔨᒃᑯᑦ ᐊᒻᒪ ᓄᓇᖅᑲᑎᒌᑦ ᐊᐃᕙᒍᑎᖃᓚᐅᕐᒪᑕ 
ᓄᓇᖅᑲᑎᒌᓄᑦ ᑲᑎᓪᓗᒋᑦ ᐊᐃᕝᕙᒃᑕᐅᔪᓐᓇᕐᑐᖅ ᐅᓄᕐᓂᖏᑦ ᖃᐅᔨᓇᕐᓯᑦᑎᐊᕆᐊᖃᕐᒪᑕ 
ᖃᖓᑕᓲᒃᑯᑦ ᓈᓴᐃᓗᑎᒃ ᐅᐊᓐᓇᖔᖓᓂ ᓯᑯᓯᓛᑉ ᐃᒪᖓᑕ. ᐃᓄᐃᑦ ᐱᖃᑕᐅᔭᕆᐊᖃᕐᒪᑕ 
ᐋᖅᑭᒃᓱᕐᓯᒪᓂᖓᓂᒃ ᓈᓴᐃᓂᕆᓂᐊᕐᑕᒥᑕ ᐋᖅᑭᒃᓯᒪᔭᕆᐊᖃᓐᓂᖓᓂᒃ ᐊᒻᒪᓗ 
ᓈᓴᐃᔭᕇᓐᓂᐊᓂᖏᓐᓂᒃ. 
 
 
ᓄᓇᓖᑦ ᐃᑲᔪᕐᓯᓯᒪᕗᑦ ᑲᒪᑦᑎᐊᕈᑎᒃᓴᓂᒃ ᐸᕐᓇᒍᑎᓕᐅᕐᐸᓪᓕᐊᓂᕐᒥᒃ ᑭᓯᐊᓂᓗ ᐃᑲᔪᕐᓯᑕᐅᙱᓚᑦ 
ᓂᕿᒃᓴᓂᐊᕆᔭᒃᓴᑦ ᑲᑎᓪᓗᒋᑦ ᐊᐃᕝᕙᒃᑕᐅᔪᓐᓇᖅᑐᑦ ᐊᑐᓕᖁᔭᓕᐊᕆᓯᒪᔭᖏᑦ ᐱᔾᔪᑎᒋᓪᓗᒍ 
ᑐᓴᐅᒪᑎᑦᑎᑎᐊᓯᒪᙱᓐᓂᖏᑦ ᐊᒻᒪ ᐊᖏᖃᑎᒌᒃᑐᐃᓐᓇᐅᔪᓐᓇᕐᓯᓯᒪᖏᓐᓂᖏᑦ ᑲᒪᖏᔭᐅᑦᑎᐊᕐᕕᒃᓴᐅᑉ 
ᑭᒡᓕᖓ, ᖃᐅᔨᓴᕈᑕᐅᔪᑦ ᐋᖅᑭᒃᓯᒪᓂᖏᑦ ᐱᔾᔪᑕᐅᓪᓗᑎᒃ.  

ᐊᐃᕝᕙᒐᓱᓐᓂᕐᒧᑦ ᐱᑐᐃᓐᓇᐅᖏᒍᑏᑦ ᐃᓱᒪᖃᓯᐅᔾᔨᓯᒪᙱᒻᒪᑕ ᐅᕝᕙᓘᓐᓃᑦ ᐃᓕᑕᕐᓯᓯᒪᓇᑎᑦ ᐃᓄᐃᑦ 
ᓂᕐᔪᑎᓂᒃ ᑲᒪᑦᑎᐊᕈᓯᖏᓐᓂᒃ ᐊᒻᒪ ᑭᐴᑎᓯᒪᒻᒪᑕ ᓄᖑᓗᐊᖅᑕᐃᓕᒪᑎᑦᑎᓂᕐᒥᒃ ᐆᒪᔪᓂᒃ ᐊᒻᒪ 
ᓴᐳᑎᓯᒪᓇᑎᒃ ᐱᒻᒪᕆᐊᓗᖕᓂᒃ ᐅᓪᓕᓂᒃ (ᑎᑎᕋᖅᓯᒪᔪᖅ ᐃᓚᖓ 5.1.2-ᒥ) ᐃᑲᔪᕐᓯᑕᐅᙱᒻᒪᑕ 
ᓄᓇᖅᑲᑎᒌᓄᑦ ᐊᒻᒪ ᓄᓇᓕᖕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᕿᑭᖅᑖᓗᖕᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄ.  ᓄᓇᓕᖕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐅᖃᓚᐅᕐᒥᒻᒪᑕ ᑲᔪᓯᒍᑎᖃᑐᐃᓐᓇᕋᓗᐊᕈᑎᒃ 
ᐊᐃᕝᕙᒐᓱᓐᓂᕐᒧᑦ ᐊᑐᓕᖁᔭᓕᐊᕆᓯᒪᔪᑦ ᐱᔭᕐᓂᖏᑦᑐᓂᒃ ᓴᖅᑭᑎᑦᑎᑐᐃᓐᓇᕋᔭᓐᓂᕋᖅᑕᐅᓪᓗᑎᒃ 
ᐋᖅᑭᒍᑎᒃᓴᓂᐅᙱᑦᑐᖔᖅ.  
 
ᓄᓇᖅᑲᑎᒌᑦ ᐊᒻᒪ ᓄᓇᓕᖕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐱᔾᔪᑎᑦᑎᐊᕙᖃᙱᒻᒪᑕ ᐱᑐᐃᓐᓇᐅᒋᒍᑏᑦ 
ᐅᕝᕙᓘᓐᓃᑦ ᐃᓱᓕᒃᑕᕐᕕᖃᖅᑎᑕᐅᓪᓗᑎᒃ ᐃᓄᐃᑦ ᐊᐃᕝᕙᒐᓱᒍᓐᓇᖅᑎᑕᐅᓂᖏᑦ ᒪᓕᒃᑐᒍ ᑎᑎᕋᖅᓯᒪᔪᖅ 
5.3.3. (a) ᐊᑑᑎᖃᑦᑎᐊᕐᓗᓂ ᓄᖑᓗᐊᖅᑕᐃᓕᒪᑎᑦᑎᓂᕐᒥᒃ ᐱᔾᔪᑎᖃᙱᒻᒪ, (b) ᐊᑑᑎᖃᖅᑎᑕᐅᓂᖓ 
ᓴᓂᕐᕙᐃᒍᓯᖅ ᓇᓗᓇᐃᖅᑕᐅᓯᒪᔪᖅ ᑕᕝᕙᓂ (ᓄᓇᕘᒥ ᓄᓇᑖᕈᑎᐅᓯᒪᔪᑦ ᐊᖏᕈᑎᖏᓐᓂ ᑎᑎᕋᖅᓯᒪᔪᒥ 
5-ᒥ), ᐊᓯᖏᓪᓗᑦᑕᐅᖅ ᐊᖏᕈᑎᓃᒃᑐᑦ ᑕᕝᕙᓂ ᑎᑎᕋᖅᓯᒪᔪᓂ ᐊᒻᒪ ᑎᑎᕋᖅᓯᒪᔪᖅ 40; ᐅᕝᕙᓘᓐᓃᑦ (c)-
ᒥ ᑭᓇᒃᑯᑐᐃᓐᓇᐃᑦ ᐋᓐᓂᐊᖅᑖᖁᓇᒋᑦ ᐅᕝᕙᓘᓐᓃᑦ ᑭᓇᒃᑯᑐᐃᓐᓇᕐᓂᒃ ᐊᑦᑕᓐᓇᐃᔭᐃᓯᒪᒍᑎᓂ. 
 
ᐊᑐᓕᖁᔭᐅᔪᖅ:  
 
ᑖᒃᑯᐊ ᐃᓱᒪᒋᓗᒋᑦ ᐱᔾᔪᑕᐅᔪ, ᓄᓇᕗᑦ ᑐᙵᕕᒃᑯᑦ ᐃᓱᒪᒻᒪᑕ ᐋᖅᑭᒃᓯᔪᖃᓐᓂᐊᑎᓪᓗᒍ ᓄᓇᖅᑲᑎᒌᓄᑦ 
ᑲᑎᓪᓗᒋᑦ ᐅᓄᕐᓂᖏᑦ ᐊᐃᕝᕙᒃᑕᐅᔪᓐᓇᕐᑐᑦ ᓯᑯᓯᓛᑉ ᐃᒪᕕᐊᓂᖔᖅᑐᓂᒃ ᐊᐃᕕᕐᓂᒃ, ᓈᖕᒪᒃᑐᒥᒃ 
ᖃᐅᔨᓇᓱᐊᕐᕕᖃᕆᐊᖃᖅᑐᑎᒃ ᑕᐃᒪᐃᓚᐅᙱᒻᒪᑕ. ᓄᓇᕗᑦ ᑐᙵᕕᒃᑯᑦ ᓈᖕᒪᒃᑐᒥᒃ ᖃᐅᔨᓇᓱᐊᕐᓂᐊᕈᑎᒃ 
ᐅᑯᓂᖓ ᐃᓱᒪᒋᔭᖃᕆᐊᖃᖅᑐᑦ:  
 
1. ᐋᖅᑭᒃᓯᓚᐅᙱᓂᕐᒥᓂ ᑲᒪᑦᑎᐊᕈᑎᒃᓴᓂᒃ ᐊᒻᒪ ᐱᑐᐃᓐᓇᐅᑎᑦᑎᖏᓪᓗᑎᒃ ᐃᓄᖕᓂᒃ 

ᐊᐃᕝᕙᒐᓱᒃᑎᑦᑎᕙᓐᓂᐊᕐᐸᑕ ᓯᑯᓯᓛᑉ ᐃᒪᕕᐊᓂᑦ ᑭᖑᕙᕆᐊᖅᑕᐅᔭᕆᐊᓕᒃ ᑭᓯᐊᓂ 
ᖃᐅᔨᓇᓱᒡᕕᖃᑦᑎᐊᓚᐅᕐᑎᓪᓗᒋᑦ ᑖᒃᑯᓂᐊ ᓄᓇᓖᓐᓂ ᐊᒻᒪ ᑲᒪᑦᑎᐊᕈᑎᒃᓴᑦ ᐸᕐᓇᒍᓄᑏᑦ 
ᐱᔭᕇᖅᑕᐅᓯᒪᓕᕐᐸᑕ.  

 
2. ᖃᖓᑕᓲᒃᑯᑦ ᓈᓴᐃᓗᑎᒃ ᖃᖓᑕᓲᒃᑯᑦ ᐅᐊᓐᓇᖓᓂ ᓯᑯᓯᓛᑉ ᐃᒪᕕᐊᑕ ᐱᖃᑕᐅᓗᑎᒃ ᐊᒻᒪ 

ᐃᑲᔪᖅᑎᒋᔭᐅᓗᑎᒃ ᑖᒃᑯᐊ ᐊᑦᑐᕐᑕᐅᓂᖃᖅᑑᒃ ᓄᓇᓕᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ 
ᓄᓇᓕᖕᓃᖔᖅᑐᓂᒃ.  

 
3.  ᖃᖓᑕᓲᒃᑯᑦ ᓈᓴᐃᔭᕇᖅᓯᒪᓕᕐᐸᑕ ᑖᒃᑯᐊ ᑐᑭᓯᔭᐅᔪᑦ ᑐᓂᔭᐅᔭᕆᐊᖃᓪᓗᑎᒃ ᓄᓇᓕᖕᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᓄᓇᖅᑲᑎᒌᓄᑦ ᕿᓚᒻᒥᐅᔾᔪᒥᔪᒃᑯᑦ ᐊᒻᒪᓗ ᑖᒃᑯᐊ ᑲᑎᓯᒪᓪᓗᑎᒃ 
ᐃᒪᕐᒥᐅᑕᓂᒃ ᑲᒪᒋᔭᖃᑦᑎᐊᓂᕐᒧᑦ ᐸᕐᓇᒍᑎᓂᒃ ᐅᐊᓐᓇᖔᖓᓂ ᓯᑯᓯᓛᑉ ᐃᒪᕕᐊᑕ.  

 
4.  ᑖᒃᑯᐊ ᑲᑎᓯᒪᓪᓗᑎᒃ ᐃᒪᕐᒥᐅᑕᓂᒃ ᑲᒪᒋᔭᖃᑦᑎᐊᓂᕐᒧᑦ ᐸᕐᓇᒍᑎᓂᒃ ᐅᐊᓐᓇᖔᖓᓂ ᓯᑯᓯᓛᑉ 

ᐃᒪᕕᐊᑕ ᓈᖕᒪᒋᔭᐅᓕᖅᐸᑕ, ᐃᒪᕐᒥᐅᑕᓕᕆᔨᒃᑯ ᓄᓇᓕᓐᓄᑦ ᖃᐅᔨᓇᓱᐊᕐᕕᖃᓕᕋᔭᕐᓗᑎᒃ 
ᐊᑐᓕᖁᔭᓕᐊᒥᓄᑦ ᐱᔾᔪᑎᓕᓐᓂᒃ ᓄᓇᖅᑲᑎᒌᓄᑦ ᑲᑎᓪᓗᒋᑦ ᐅᓄᕐᓂᖏᓐᓂ ᐊᐃᕝᕙᒃᑕᐅᔪᓐᓇᕐᑐᑦ 
ᐊᑐᕐᓗᑎᒃ ᓇᓚᐅᑦᑎᓂᕐᐹᖑᓇᓱᒃᑐᓂᒃ ᐊᒻᒪ ᓄᑕᐅᔾᔪᒥᔪᓂᒃ ᑐᑭᓯᐅᒪᒍᑎᒃᓴᓂᒃ.  

	ᑖᒃᑯᐊ ᐃᓱᒪᒋᓗᒋᑦ ᐱᔾᔪᑕᐅᔪ, ᓄᓇᕗᑦ ᑐᙵᕕᒃᑯᑦ ᐃᓱᒪᒻᒪᑕ ᐋᖅᑭᒃᓯᔪᖃᓐᓂᐊᑎᓪᓗᒍ ᓄᓇᖅᑲᑎᒌᓄᑦ ᑲᑎᓪᓗᒋᑦ ᐅᓄᕐᓂᖏᑦ ᐊᐃᕝᕙᒃᑕᐅᔪᓐᓇᕐᑐᑦ ᓯᑯᓯᓛᑉ ᐃᒪᕕᐊᓂᖔᖅᑐᓂᒃ ᐊᐃᕕᕐᓂᒃ, ᓈᖕᒪᒃᑐᒥᒃ ᖃᐅᔨᓇᓱᐊᕐᕕᖃᕆᐊᖃᖅᑐᑎᒃ ᑕᐃᒪᐃᓚᐅᙱᒻᒪᑕ. ᓄᓇᕗᑦ ᑐᙵᕕᒃᑯᑦ ᓈᖕᒪᒃᑐᒥᒃ ᖃᐅᔨᓇᓱᐊᕐᓂᐊᕈᑎᒃ ᐅᑯᓂᖓ ᐃᓱᒪᒋᔭᖃᕆᐊᖃᖅᑐᑦ:

